ԱՄՓՈՓԱԹԵՐԹ
«ԲՆԱԿՉՈՒԹՅԱՆ ԲԺՇԿԱԿԱՆ ՕԳՆՈՒԹՅԱՆ ԵՎ ՍՊԱՍԱՐԿՄԱՆ ՄԱՍԻՆ» ՕՐԵՆՔՈՒՄ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
 
	1․ Կրթության, գիտության, մշակույթի և սպորտի նախարարություն
	03.11.2023թ․

	
	N 01/18.2/31063-2023


	Կրթության, գիտության, մշակույթի և սպորտի նախարարությունը Բնակչության բժշկական օգնության և սպասարկման մասին օրենքում լրացում կատարելու մասին օրենքի նախագծի վերաբերյալ առաջարկություններ և դիտողություններ չունի։

	Ընդունվել է ի գիտություն:

 

	2․ Ֆինանսների նախարարություն
	07.11.2023

	
	01/34/21382-2023

	Ուսումնասիրելով Ձեր 25.10.2023թ. № ԱԱ/19/23470-2023 գրությամբ ներկայացված՝ «Բնակչության բժշկական օգնության և սպասարկման մասին օրենքում լրացում կատարելու մասին օրենքի նախագիծը՝ հայտնում ենք, որ վերջինիս վերաբերյալ առաջարկություններ չունենք: 

	Ընդունվել է ի գիտություն:


	3․ Արդարադատության նախարարություն
	21․11․2023

	
	N /27.4/49435-2023	

	 1. Նախագծի անվանման մեջ «ՕՐԵՆՔ» բառից առաջ անհրաժեշտ է նշել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ» բառերը՝ պահպանելով «Նորմատիվ իրավական ակտերի մասին» օրենքի 11-րդ հոդվածով սահմանված՝ իրավական ակտի վավերապայմաններին ներկայացվող պահանջները:

	Ընդունվել է։
Նախագիծը խմբագրվել է։

	2․ 2. Նախագծի 2-րդ հոդվածով սահմանվում են ներկայացված իրավական ակտի անցումային և եզրափակիչ դրույթներ, մինչդեռ նշված հոդվածում պահպանված չեն «Նորմատիվ իրավական ակտերի մասին» օրենքի 14-րդ հոդվածի 3-րդ մասով սահմանված պահանջները, որոնց համաձայն՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:
Այս առումով նկատի ունենալով «Նորմատիվ իրավական ակտերի մասին» օրենքի 14-րդ հոդվածի 8-րդ մասի դրույթները, որոնց համաձայն՝ օրենսդրական ակտի հոդվածները ունենում են վերնագրեր, բացառությամբ փոփոխություն կամ լրացում նախատեսող օրենսդրական ակտերի և հաշվի առնելով, որ իրավական ակտի անցումային և եզրափակիչ դրույթները ներկայացված նախագծի իմաստով հանդիսանում են օրենսդրական ակտի հիմնական մաս, այլ ոչ օրենսդրական ակտի փոփոխություն կամ լրացում՝ նախագծի 2-րդ հոդվածն անհրաժեշտ է վերնագրել հետևյալ կերպ. «Հոդված 2. Անցումային և եզրափակիչ դրույթներ», միաժամանակ հոդվածի մասերի համարակալումը համապատասխանեցնելով «Նորմատիվ իրավական ակտերի մասին» օրենքի 14-րդ հոդվածի 3-րդ մասի պահանջներին, մասնավորապես՝ համարակալելով չհամարակալված պարբերությունները:
	Ընդունվել է ի գիտություն:
Նախագծի 2-րդ հոդվածը կազմված է մեկ պարբերությունից, հետևաբար, համարակալման և առանձին վերնագիր սահմանելու   անհրաժեշտությունը բացակայում է։

	E-draft կայք
Հանրային քննարկման ժամանակահատված՝ 09․11․ 2023-24․11․2023
	


	Առաջարկություններ չկան։
	Ընդունվել է ի գիտություն:

	ՀՀ վարչապետի աշխատակազմի սոցիալական հարցերի վարչություն
	16․01․2024թ․

	
	N 02/11.7/1494-2024

	Նախագծի վերաբերյալ առկա է հետևյալ դիտարկումը.
1. նախագծին կից հիմնավորման համաձայն՝ նախագծով առաջարկվում է օրենքով նախատեսել բուժաշխատողների համար պարտադիր համարվող ՇՄԶ դասընթացներ, որոնց ցանկը կսահմանվի Կառավարության կողմից։ Մինչդեռ նախագծով տրված ձևակերպմամբ՝ հնգամյա շրջափուլում ավագ և միջին բուժաշխատողները ՇՄԶ կրեդիտների քանակը լրացնում են շարունակական մասնագիտական զարգացումն ապահովող իրենց կողմից ընտրված միջոցառումներին և Կառավարության կողմից հաստատված պարտադիր շարունակական մասնագիտական զարգացումն ապահովող միջոցառումների ցանկում ներառված միջոցառումներին մասնակցելով, ինչից պարզ չէ օրինակ բուժաշխատողը ՇՄԶ կրեդիտների քանակը կարող է լրացնել և՛ իր կողմից ընտրված միջոցառումներին մասնակցելով և՛ Կառավարության կողմից հաստատված պարտադիր ՇՄԶ ապահովող միջոցառումների ցանկում ներառված միջոցառումներին մասնակցելով, թե՞ դրանցից մեկում ներառված միջոցառումներին մասնակցությունը բավարար պայման կարող է լինել ՇՄԶ կրեդիտների քանակը լրացնելու համար:   

	Ընդունվել է ի գիտություն։
 Նախագծի ձևակերպումները համապատասխանեցված են «Նորմատիվ իրավական ակտերի մասին» օրենքի 16-րդ հոդվածի դրույթներին, ըստ որի՝ եթե թվարկված բոլոր պայմանների առկայությունը պարտադիր է, ապա պետք է գործածել «և» շաղկապը։ Հետևաբար, քանի որ նախագծում երկու խումբ միջոցառում է  նախատեսված /1․ բուժաշխատողի կողմից ընտրած միջոցառումներ ու 2․ Կառավարության կողմից հաստատված ցանկում ներառված միջոցառումներ/, ուստի այդ 2 խումբ միջոցառումներին բուժաշխատողների պարտադիր մասնակցությունն ապահովելու նպատակով օգտագործվել է «և» շաղկապը։ 

	Սոցիալական նախարարական կոմիտեի 07․02․2024թ․ նիստի N ԿԱ/43-2024 արձանագրություն
/կետ 4/
	07․ 02․2024

	
	ԿԱ/43-2024

	  1․ Առաջարկվում է խմբագրել օրենքի նախագծի ուժի մեջ մտնելու ժամկետը։
	Ընդունվել է։
Նախագիծը խմբագրվել է և նախագծի ուժի մեջ մտնելու ժամկետ է սահմանվել 2024 թվականի հոկտեմբերի 1-ը։

	Ֆինանսների նախարարություն
	13.03.2023

	
	01/34/4845-2024

	Նախագծով առաջարկվում է սահմանել բուժաշխատողների համար պարտադիր համարվող շարունակական մասնագիտական զարգացման դասընթացներ, որոնց ցանկը անհրաժեշտությունից ելնելով կսահմանվի ՀՀ կառավարության կողմից, ինչպես նաև նախատեսել արտերկրի բժշկական կրթական հաստատությունների, համալսարանական կլինիկաների/գիտահետազոտական կենտրոնների կողմից իրականացվող շարունակական մասնագիտական զարգացումն ապահովող միջոցառումներին մասնակցելու համար բուժաշխատողի մասնակցության վճարի փոխհատուցում՝ առողջապահական պետական նպատակային ծրագրերի շրջանակում:
Այս կապակցությամբ հայտնում ենք, որ արտերկրի բժշկական կրթական հաստատությունների, համալսարանական կլինիկաների/գիտահետազոտական կենտրոնների կողմից իրականացվող շարունակական մասնագիտական զարգացումն ապահովող միջոցառումներին մասնակցության վճարի փոխհատուցման գործընթացը մեր կարծիքով կհանգեցնի ՀՀ պետական բյուջեից լրացուցիչ ֆինանսական միջոցների հատկացման, որի ֆինանսական գնահատականը Ձեր կողմից չի ներկայացվել:
Ավելին, անհասկանալի է և անորոշ՝ Նախագծի հիմնավորման 5-րդ կետում նշված «Նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում» եզրույթը, որից ելնելով անհրաժեշտ է հիմնավորման մեջ հստակ նշել Նախագծի ընդունումը ՀՀ պետական բյուջեում ավելացում կամ նվազեցում նախատեսու՞մ է, թե՞ ոչ:
Միաժամանակ, ներկայումս ՀՀ պետական կամ տեղական ինքնակառավարման մարմինների բյուջեների միջոցներով իրականացվում են շարունակական մասնագիտացման զարգացման դասընթացներ (ՀՀ տարածքում), որոնց կարող են մասնակցել և՛ պետական, և՛ մասնավոր բժշկական կազմակերպությունների աշխատակիցները, և Նախագծում որևէ ձևով չի հիմնավորվում նաև արտերկրում վերապատրաստման իրականացման անհրաժեշտությունը (մասնագիտական ուղղվածությունը), նպատակահարմարությունը, առաջնահերթությունը, հրատապությունը և առավելապես՝ մասնավոր բժշկական կազմակերպությունների աշխատակիցներին պետության հաշվին արտերկրում վերապատրաստելու ծանրակշիռ հիմքերը:
Հաշվի առնելով վերոգրյալը և այն հանգամանքը, որ ներկայացված Նախագիծը չի բխում ՀՀ կառավարության ծրագրից և ռազմավարական փաստաթղթերից, առաջարկում ենք նշված դրույթը հանել Նախագծից, և քննարկել պետական հատվածում աշխատող բժիշկների մասնագիտական կարողությունների զարգացման նպատակով արտասահմանյան մասնագետների ներգրավմամբ ՀՀ-ում դասընթացների կազմակերպման հնարավորությունը, եթե դրա կարիքը նեղ մասնագիտական ուղղվածություններում անհրաժեշտ է և ֆինանսապես հիմնավորված:

	Ընդունվել է ի գիտությւոն։
 Նշված դասընթացներին առցանց մասնակցության համար փոխհատուցումը պետական բյուջեից լրացուցիչ ֆինանսական միջոցներ չի պահանջում, այն իրականացվել է  Առողջապահության նախարարությանը տրամադրված ֆինանսական միջոցների հաշվին։


	Արդարադատության նախարարություն
	27․03․2024թ․ 

	         Բնակչության բժշկական օգնության և սպասարկման մասին օրենքում (այսուհետ՝ Օրենք) լրացում կատարելու մասին օրենքի լրամշակված նախագծի (այսուհետ՝ Նախագիծ) վերաբերյալ հայտնում ենք հետևյալը.
[bookmark: _Hlk159495188]        Նախագծի 1-ին հոդվածով նախատեսվում է 33-րդ հոդվածը 4-րդ մասից հետո լրացնել նոր՝ 4․1-ին և 4․2-րդ մասերով: Այսպես՝ լրացվող 4.2-րդ մասով սահմանվում է հետևյալը՝ 
          Արտերկրի բժշկական կրթական հաստատությունների, համալսարանական կլինիկաների/գիտահետազոտական կենտրոնների կողմից իրականացվող շարունակական մասնագիտական զարգացումն ապահովող միջոցառումների մասնակցության վճարի փոխհատուցման կարգը և դեպքերը սահմանում է Կառավարությունը։
        Այս առումով հարկ է անդրադառնալ Օրենքի հետևյալ կարգավորումներին, այսպես՝
         Օրենքի 33-րդ հոդվածի 3-րդ մասի 1-ին և 2-րդ կետերի համաձայն՝ «Շարունակական մասնագիտական զարգացման բազմաձևությունն ապահովելու համար շարունակական մասնագիտական զարգացումը ներառում է հետևյալ տեսակները.
        1) տեսական գիտելիքների զարգացում՝ Հայաստանի Հանրապետությունում կամ այլ պետություններում մասնագիտական դասընթացներին, սեմինարներին, սիմպոզիումներին, գիտական, գիտագործնական.
       2) գործնական հմտությունների զարգացում՝ աշխատանքային տեղում մասնագիտական կատարելագործման, գիտագործնական միջոցառումներին մասնակցության և (կամ) իրականացման միջոցով.»:
        Օրենքի 33-րդ հոդվածի 7-րդ մասի համաձայն՝ «Սույն հոդվածի 3-րդ մասի 1-ին և 2-րդ կետերով նախատեսված շարունակական մասնագիտական զարգացման տեսակները լիազոր մարմնի սահմանած կարգով կարող են իրականացնել տեղական, օտարերկրյա և (կամ) միջազգային հետևյալ կազմակերպությունները.
1) օրենքով սահմանված կարգով բժշկական կրթական ծրագրեր իրականացնող ուսումնական հաստատությունները.
2) բժշկական մասնագիտական հասարակական կազմակերպությունները.
3) առողջապահական կամ բժշկական կազմակերպությունները.
4) առողջապահության բնագավառում գործունեություն ծավալող այլ կազմակերպություններ:»:
       Այսպիսով՝ Օրենքը սահմանել է, որ շարունակական մասնագիտական զարգացման տեսակները՝ լիազոր մարմնի սահմանած կարգով կարող են իրականացվել նաև օտարերկրյա և (կամ) միջազգային կազմակերպությունների կողմից՝ միաժամանակ հստակ նախատեսելով այդ կազմակերպությունների տեսակները:
       Տվյալ դեպքում նախագծով ՀՀ կառավարությանը լիազորություն է վերապահվում սահմանելու արտերկրի բժշկական կրթական հաստատությունների, համալսարանական կլինիկաների/գիտահետազոտական կենտրոնների կողմից իրականացվող շարունակական մասնագիտական զարգացումն ապահովող միջոցառումների մասնակցության վճարի փոխհատուցման կարգը և դեպքերը, մինչդեռ նախագծում, ինչպես նաև Օրենքում առկա չեն շարունակական մասնագիտական զարգացումն ապահովող միջոցառումների մասնակցության վճարի կամ վճարի փոխհատուցման վերաբերյալ հիմնական կարգավորումներ: 
         Այսպիսով՝ նախ անհրաժեշտ է նախատեսել կարգավորում, ըստ որի շարունակական մասնագիտական զարգացումն ապահովող միջոցառումների մասնակցության վճարները կարող են փոխհատուցվել, որից հետո միայն նախատեսել, որ համապատասխան միջոցառումների մասնակցության վճարի փոխհատուցման կարգը և դեպքերը սահմանում է ՀՀ կառավարությունը:
        Բացի այդ, նշված կարգավորման կապակցությամբ անհրաժեշտ է հստակեցնել, թե ինչով է պայմանավորված համապատասխան միջոցառումների մասնակցության վճարի փոխհատուցման վերաբերյալ կարգավորման նախատեսումը միայն արտերկրի բժշկական կրթական հաստատությունների, համալսարանական կլինիկաների/գիտահետազոտական կենտրոնների կողմից իրականացվող շարունակական մասնագիտական զարգացումն ապահովող միջոցառումների համար:
       Ելնելով վերոգրյալից՝ հայտնում ենք, որ նախագիծն ունի վերանայման և լրացուցիչ հիմնավորման կարիք՝ եզրակացությամբ բարձրացված խնդիրների համատեքստում: Միաժամանակ հայտնում ենք, որ նախագծով լրացվող 4.2-րդ կետն անհրաժեշտ է վերանայել և համապատասխանեցնել օրենքով ամրագրված կարգավորումներին՝ հակասություններից խուսափելու նպատակով, այդ թվում նաև՝ «արտերկրի բժշկական կրթական հաստատությունների» և այլ ձևակերպումների մասով: 
       Միաժամանակ, նախագծի անվանման մեջ «ՕՐԵՆՔ» բառից առաջ անհրաժեշտ է նշել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ» բառերը՝ պահպանելով «Նորմատիվ իրավական ակտերի մասին» օրենքի 11-րդ հոդվածով սահմանված՝ իրավական ակտի վավերապայմաններին ներկայացվող պահանջները:
	Ընդունվել է մասնակի։
Նախագծում արտերկրի բժշկական կրթական հաստատությունների, համալսարանական կլինիկաների/գիտահետազոտական կենտրոնների բառերը վերանայվել են և դրանց փոխարեն հղում է տրվել օրենքի 33-րդ հոդվածի 6-րդ մասին։ 
 Ինչ վերաբերում է  շարունակական մասնագիտական զարգացումն ապահովող միջոցառումների մասնակցության վճարի կամ վճարի փոխհատուցման վերաբերյալ հիմնական կարգավորումներին, ապա այդ վճարումները կատարվելու են բնակչության առողջության պահպանման և բարելավման ծրագրերի շրջանակում, որի վերաբերյալ դրույթ նախատեսված է գործող օրենքի 2-րդ հոդվածի 1-ին մասի 25-րդ կետով։ Բացի այդ, նախագծի ընդունումը կարող է կարևոր խթան հանդիսանալ բուժաշխատողների կողմից արտասահմանյան երկրներում կազմակերպվող միջացառումներին մասնակցելու համար։
 





